
GOUVÈNÈ CUOMO ANONSE SENKYÈM FOWÓM ANYÈL MWBE   

 
Pi gwo aktivite biznis anyèl pou Minorite - ak antrepriz Biznis fi posede ap prezante PDG 

ak Prezidan Xerox Ursula Burns ak ansyen Majistra Vil  New York David N. Dinkins 

 
Gouvènè Andrew M. Cuomo jodia te ankouraje pwopriyetè biznis, lidè yo nan kominote a 
ansanm avèk lòt pati yo ki enterese pou anrejistre nan senkyèm fowòm anyèl MWBE Eta New 
York, kap fèt nan dat 1-2 oktòb 2015, nan Sant Konvasyon Empire State nan Albany, New York. 
Fowòm nan, pi gwo aktivie biznis anyèl Eta pou minorite ak antrepriz biznis fi posede yo ap ede 
ti biznis yo nan New York navige opòtinite kontra Eta ki disponib pou devlope biznis yo.  
 
“Biznis Fi ak Minorite posede jwe yon wòl enpòtan nan kominote biznis New York, e 
administrasyon sa a te pran aksyon san parèy pou asire ke yo gen zouti, resous ak enfòmasyon 
yo bezwen pou reyisi, devlope ak kreye travay,” Gouvènè Cuomo   te deklare. “Mwen ankouraje 
biznis yo pou patisipe nan 5yèm Fowòm anyèl MWBE epi aprann sou opòtinite ki disponib pou 
ede yo reyisi.”  
 
Fowòm nan ap egzamine zòn enpòtan akizisyon nan Transpòtasyon, Konstriksyon ak Teknoloji 
Enfòmasyon, ansanm avèk Sèvis Pwofesyonèl ak Finansye. Tèm ane sa a se, “Opòtinite 
kòmanse Kounye a,” montre angajman Eta New York pou depase objektif akizisyon MWBE nan 
tout eta nan ede ti biznis yo jwenn plis biznis nan nouvo mache kap emèje a epi kontinye 
kapasite yo pou kreye plis travay.  Lidè yo nan Eta ak espesyalis endistri yo pral dirije panèl 
diskisyon yo sou pi gwo inisyativ eta tankou Pwogram Redevlopman LaGuardia $4 milya ak 
pwojè Komisyon Gaming casino $1.3 milya. 
 
Nan fowòm ane sa a, patisipan yo pral aprann sou adopsyon Eta nan prodwi standa nouvo 
endistri ak kòd sèvis, ansanm avèk komodite ki fèt pou fasilite idantifikasyon rapid ak fasil pou 
antrepriz sètifye MWBE ki kalifye yo.  Fowòm nan ap montre tou “Óf ak Demann Gouvènè a  
Opòtinite pou Inisyativ Kwasans reyèl MWBE,” sa kap pèmèt idantifye opòtinite enpòtan nan 
endistri yo ki gen fèb pousantaj MWBE. 

Anplis pou atelye travay ak panèl yo ki pral ede konekte pwopriyetè biznis yo avèk opòtinite 
kontra, fowòm ane sa a pral prezante de envite spesyal. Ursula Burns, Prezidan ak PDG Xerox 
Corporation, ak David N. Dinkins, ansyen Majistra Vil New York ak Pwofesè Afè Piblik nan 
Columbia University’s School of International & Public Affairs (SIPA), pral rejwenn Ajans yo nan 
Eta, Fortune 500 companies, MWBE yo, ak lòt ti biznis yo nan Fowòm nan.  
 
Fowòm nan ap prezante tou yon ekspozisyon ki bay MWBE ak ti biznis yo ki gen opòtinite rezo 
ki sible pou bay pwopriyetè biznis ak antreprenè yo aksè a sektè prive ak piblik kap pran 
desizyon kap travay nan plizyè endistri.   Ekspozisyon Endistri a pral prezante plis pase 50 
konpayi prive tankou Goldman Sacks, Tutor Perini Corporation, ak Herman Miller, Inc. menm 
jan, plis pase 50 ajans gouvènman lokal ak eta ap patisipe nan Ekspozisyon Rankontre 
Gouvènman an.  Pandan 2yèm jou fowòm nan, patisipan yo ap gen opòtinite pou patisipe nan 
tab wonn entèaktif ki baze sou endistri a, rankontre lidè yo nan endistri a ansanm avèk 
pwofesyonèl yo epi patisipe nan sesyon ranfòsman kapasite biznis.   
 
Eta New York te fè pwogrè enpòtan nan efò l pou ogmante kontra avèk minorite ak antrepriz 
biznis ke fi yo posede.   “Sou lidèchip Gouvènè Cuomo, Eta New York te kontinye ogmante 
etanda piwo epi etabli yon presedan pou lòt eta yo swiv,” te deklare  Alphonso B. David, 
Konseye Gouvènè a. “Katran de sa, itilizasyon MBWE yo te kanpe a 10 pousan.  Jodia, nou te 
plis ke double pousantaj la, e avèk yon objektif de 30 pousan, nou alatèt peyi a nan ogmante 
opòtinite pou MWBE ak ti biznis yo.  Fowòm ane sa pral rasanble plis pase 1000 patisipan epi 
ofri yo anpil atelye travay, prezantasyon, ak opòtinite rezo ki adapte pou reponn a bezwen 
spesyal yo.” 
 
Fowòm MWBE a se premye lokal rasanbleman ti biznis antrepriz MWBE yo, prensipal 
antreprenè, otorite eli ak manm kabinè Gouvènè a pou yo diskite sou posiblite pou eta a jwenn 
mache. Plis pase 2,000 moun te anrejistre pou Fowòm 2014 la, sa ki te montre preske $2 milya 
nan opòtinite kontra Eta.   Objektif fowòm lan se pou rann pwosesis pou fè biznis avèk Eta pi 
fasil ak pou sèvi tankou yon “gichè inik” ki prezante opòtinite ekspansyon biznis ak kontra pou 
MWBE ak ti biznis yo.  
 
Pou anrejistre pou Fowòm nan, vizite www.nysmwbeforum.org 

